
PERMBLEDHJE

Pas viteve "90 té shekullit XX, trysnia e huaj né
shqipen standarde éshté rritur ndjeshém. Né rre-
thanat e reja té kontakteve té shumta ndérgjuhé-
sore, njé mori fjalésh me prejardhje té huaj, shumé
prej té cilave té panevojshme, kané léshuar rrénjé
né leksikun e shtetaréve, politikanéve, gazetaréve
etj. Por, nga ky vérshim fjalésh té huaja, nuk éshté
prekur vetém leksiku, i cili ka vegoriné dalluese pér
té gené njé nénsistem pérheré dhe mé i hapur. Né
kété ballafagim té shqgipes me gjuhét e huaja, sido-
mos me angloamerikanishten, jané prekur edhe
rrafshet e tjera té gjuhés, si morfologjia dhe sintak-
sa. Studiuesit e gjuhés shqipe kané béré klasifikime
té ndryshme lidhur me huazimet, kryesisht sipas
fushés, ligjérimit, ményrés sé huazimit, pérmbaj-
tjes sé huazimeve etj. Nga kéndvéshtrimi yné fjalét
e huaja mund t'i grupojmé né huazime objektive
huazimet denotative, qé u pérgjigjen nevojave té
reja pas ndérrimit té sistemeve e zhvillimeve poli-
tike, ekonomike, shogérore e kulturore né vend.
Kétu pérfshihen edhe ndérkombétarizmat. Ndérsa
pér grupin e dyté mund té pérmendim huazimet
qé cilésohen si pérdorime té castit, si modizma, si
huazime-aluzione etj. Por, sa rrezikohet shqipja
standarde nga trysnia e huaj? A cenohet gjuha
shqipe edhe nga veté shqgiptarét? Cfaré masash

duhet marré pér ruajtjen dhe pasurimin e saj?
Fjalét kyce: huazim, trysni, tipologji, leksik,
masa.
Key words: loanword, pressure, typology, vocabu-
lary, measures.

Eshté krejt e natyrshme gé né periudha ndry-
shimesh t&¢ médha politike, ekonomike e sociale,
né periudha kthesash historike né jetén e njé kom-
bi, t¢ ndodhin edhe zhvillime t& shumta né gjuhén
e tij, vecanérisht né sistemin leksikor. Pasurimi i
leksikut, sidomos i disa fushave té tij (si, politika,
teknologjia e informimit, financa, arti etj.) me fjalé
e kuptime té reja, éshté njé prej ndikimeve posi-
tive, qé vjen si pasojé e kontakteve t&€ shumta e in-
tensive té shqipes me gjuhét e kulturat e popujve
té tjeré. Por, kéto lidhje mbartin edhe pasojat e tyre
negative, cka duket qarté né pérdorimin abuziv,
pra, t&€ panevojshém, té pamotivuar, t& njé morie
fjalésh e ndértimesh me prejardhje t&¢ huaj. Njé
pohim i tillé po pérvijohet dita-dités né realitetin
shqiptar, ku vérejmé me keqardhje se mjaft fjalé t&
huaja qé shpesh bien ndesh me sistemin grama-
tikor té shqipes, pérdoren me shumicé jo vetém
né ligjérimin e folur, por edhe né gjuhén e shkruar.
Fjale té tilla si : anuncim, akomodim, implementim,
bord, draft, lidership, mazhorancé (ose maxhorancé),

e huaj qé i kanoset shqipes akualisht. Njé nga
vecorité kryesore né publicistikén e sotme éshté jo
vetém krijimi i njé numri té madh risish me anén
e mjeteve dhe ményrave fjaléformuese té brend-
shme té shqipes, por edhe pérdorimi i shumé
huazimeve né vend té fjaléve té njohura dhe té
motivueshme té fjalorit aktiv té shqipfolésve.

Por, cilat jané arsyet qé né faget e shtypit té
pérditshém pérballemi me lloj-lloj huazimesh si
pasojé e ballafagimit t&¢ shqipes me gjuhét dhe
kulturat e vendeve té tjera? Ndér arsyet kryesore
té késaj dukurie mund té pérmendim snobizmin,
tiparin ekzotik té fjalés sé¢ huaj, maniné “pér té
réné né sy”, njéfaré gjunjézimi ndaj sé¢ huajés apo
mé keq akoma, njohjen e cunguar té visarit té
shqipes dhe moszotérimin né masén e duhur té
ndajshtesave dhe modeleve fjaléformuese té saj.
Si rrjedhojé, né shtypin e pérditshém dhe radio-
televizion ndeshim giithmoné e mé shpesh :

- karté identiteti né vend té letérnjoftim

- inkuadroj né vend té pérfshij

- bilateral né vend té dypalésh

- kualitet né vend té cilési

- postzgjedhor né vend té paszgjedhor

- impresionues né vend t& mbresélénés etj.

Nga ky kéndvéshtrim, né suazén e késaj kum-
tese me karakter sinkronik, do té pérpigemi té
trajtojmé e té argumentojmé me fakte konkrete,
té vjelura né shtypin e pérditshém gjaté tetémbeé-
dhjeté viteve té fundit (1990-2008), tipologjiné
e huazimeve dhe cenimin qé i béhet gjuhés
shqipe nga veté shqiptarét. Né kété kuadér do
té mundohem gjithashtu té parashtroj edhe disa
rekomandime pér ruajtjen e pastértisé sé gjuhés
shqipe né periudhén e sotme té zhvillimit dhe
pasurimit té saj.

I. TIPOLOGJIA E HUAZIMEVE

Studiuesit dhe lévruesit e gjuhés shqipe kané
béré klasifikime té ndryshme pér huazimet,
kryesisht sipas fushés (huazime morfologjike,
sintaksore, leksikore e fonetike) ; sipas ményrés sé
huazimit (huazime té drejtpérdrejta e té térthorta);
sipas ligjérimit (huazime gojore e shkrimore); sipas
shkallés sé depértimit né sistemin e gjuhés (huazi-
me té rrénjosura e té parrénjosura); sipas pérmbajtjes
sé huazimeve (huazime té plota e strukturore) etj.

Natyrisht, caget e njé kumtese nuk lejojné qé
té trajtohen té gjitha llojet e huazimeve me im-
tési. Prandaj, né kumtesén time uné do té ndalem
pérmbledhtazi vetém né disa zhvillime e prirje
lidhur me pérdorimin e huazimeve pas viteve 90
té shekullit t€ kaluar e né vijim. Tipologjia e huaz-
imeve qé parashtruam mund té plotésohet edhe
me klasifikimin sipas shkaqeve a kérkesave gé i
nxitin shqipfolésit t& pérdorin me shumicé huazi-
me si né gjuhén e folur dhe né até té shkruar. Nga
kjo piképamje, ato mund t'i grupojmé né huazime
objektive dhe subjektive.
prurése. Mund té vecojmé kétu huazimet denota-
tive qé depértojné né shqipen e sotme si pasojé e
zbrazétive té saj pér té¢ emértuar ato dukuri, kon-
cepte, organizma a objekte qé u pérgjigjen nevo-
jave té reja pas ndérrimit té sistemeve, zhvillimeve
politike, ekonomike, teknike e shogérore dhe
hapjes sé vendit ndaj botés peréndimore. Kétu,
pér mendimin toné, pérfshihen edhe ndérkombé-
tarizmat té cilat, né rolin e njé burimi plotésues,
po ndikojné drejtpérdrejt né «peréndimorizimin»
e leksikut té shqipes moderne. Ndérkombéta-
rizmat né pérgjithési jané fjalé-terma, pér té cilat
gjuhét qé ecin me ritmin e kohés kané nevojé.
Fjalét me shtrirje ndérkombétare qé po zéné rrénjé
né shqgipen e sotme jané rrjedhojé logjike e ndi-
kimit ekonomik, politik, shkencor, kulturor etj. t&
vendeve té zhvilluara e né vecanti té Shteteve té
Bashkuara té Amerikés. Si huazime objektive mund
té pérmendim: globalizém (globalizém ekonomik),
marketing, tender, internet, kompjuter, celular (pér
mé tepér hasim dhe shkurtesén cel), PNUD, O]Q,
klonim, sandui¢, hamburger, motel etj. Eshte pozitiv
fakti qé mjaft huazime objektive i gjejmé tashmé té
pasqyruara né fjalorét e rinj shpjegues té shqipes,
botuar né vitet e fundit.

Pér grupin e dyté do té pérmendim disa raste:

a. Huazime qé mund t'i cilésojmé si pérdorime té
castit, sipas shijeve a synimeve té pérdoruesit. Ar-
syet qé parashtruam mé sipér béjné qé né shtypin
e pérditshém e radio-televizion té ndeshim:

- obstruksioni i parlamentit né vend té bllokimi
i parlamentit;

- eskalimi i situatés né vend té pérshkallézimi i
situatés;

- demilitarizimi i zonés né vend té ¢militarizimi
izonés;

- pérbén njé handikap né vend té pérbén njé
pengesé;

- konfrontimi me bazén né vend té ballafagimi
me bazén etj.

Si pérdorime té castit mund té cilésohen edhe
huazimet konotative t& cilat vijné si rezultat i
pérvetésimit a pérshtatjes me qytetérimin dhe kul-
turén peréndimore, si pér shembull: luk, axhendé,
T-shirt, shopping, lob etj. Kjo dukuri éshté kryesisht
pasojé e faktit se gjuha standarde pérballet sot me
njé kontekst tjetér kulturor.

b. Modizmat, té cilat jané risi ose mé shpesh
risi huazimesh qé kané si tipar dallues pérkoh-
shmériné. Ato pérhapen gjérésisht, njélloj si moda,
né njé kohé té caktuar. Cdo periudhé mbart modiz-
mat e saj, té cilat spikatin mes huazimeve té tjera
pér arsye té rrethanave a lévizjeve té vecanta poli-
tiko-shogérore ku ato jetésohen, arrijné kulmin e
pérdorimit, para se té lihen né harresé. Késisoj, né
fillim té viteve "90 shumé politikané cilésoheshin
nga kundérshtarét e tyre politiké si kriptokomu-
nisté (fr. cryptocommuniste). Po sot? Mund té po-
hojmé se kjo fjalé éshté 1éné jashté terminologjisé
politike. Po késhtu né gjashtémujorin e dyté té vi-
tit 1997 u pérhap rrufeshém fjala e huaj meritokraci
(fr. méritocratie), e cila aktualisht ka dalé pothuajse
jashté pérdorimit. Né njé shkrim té méparshém
kam pérmendur fjalén katarsis (fr. catharsis; gr.
katharsis), me té ciléen né 2001 “u dashuruan”
mjaft politikané, militanté partish e gazetaré. Po
a mund té flitet sot rreth “lévizjes pér katarsis”?
Dy nga shembuijt tipiké té “modizmit” né shqipen
bashkékohore jané fjalét kleptokrat dhe kleptokraci
té cilat jané pérdorur shpesh nga kryeministri ak-
tual i vendit. Edhe fati i késaj fjale té huaj ka filluar
té pérvijohet. Ndérsa kohét e fundit po pérdoret
gjérésisht kalku kapja e shtetit (ang. state capture).
Eshté pér t'u theksuar fakti se suksesi i fjaléve me
burim té huaj, qofté ky edhe i pérkohshém, va-
ret ndjeshém nga pérdoruesit-autoré té tyre. Né
shémbuijt e lartpérmendur jané drejtuesit dhe ish-
drejtuesit e larté té shtetit ata qé kané ndikuar né
pérhapjen e shpejté t& modizmave.

c. Huazimet-aluzione jané fjalé ose shprehje
qé térthorazi e shpesh né ményré metaforike

léné té nénkuptosh dicka a diké. Né raste té tilla,
fjala ose shprehja pérmban njé element té njohur
paraprakisht. Shpesh aluzionet kané lidhje me
tituj a slogane té njohura ose me ngjarje té buj-
shme, kryesisht politike. Késhtu, shembulli:

“Shkélqimi dhe rénia e trupave teatrore pri-
vate” (Ballkan, 1.2.2004, f. 29) na kujton nga njéra
ané romanin e Balzakut Splendeurs et miséres des
courtisanes dhe nga ana tjetér gazetari krahason
periudhén e véshtiré qé po kalon sot teatri privat
me gjéndjen e kurtizaneve té shekullit XIX. Po
késhtu:

“Duke pritur njé Falkone shqiptar...” (Pano-
rama, 18.4.2004, f. 8) na risjell né mendje jo vetém
veprén e Beketit En attendant Godot, por pércjell te
lexuesi edhe shqetésimin se: A do té kemi edhe ne
Falkonet tané pér goditjen e krimit té organizuar?

“Babaramogate né sfondin shqiptar” (Ballkan,
17.10.2003, £. 1) na rikujton sé pari ¢éshtjen “Water-
gate” dhe pasojat politike qé ajo pati né ShBA (ish-
presidenti Nikson dha doréhegjen né vitin 1974)
dhe sé dyti nénkupton skandalin politik ku u pér-
fshi ish-drejtuesi i Ministrisé sé Rendit Publik.
bujt qé vijojné: “Gjeniu dhe Tre Musketierét” (re-
vista Jeta, n. 42, 2004, £.15); “Kali i Trojés né Ko-
rridorin 8” (Shekulli, 23.04.2004, £. 1).

d. Huazime qé pérdoren me nxitjen e sistemit
fialéformues hasen shpesh, sidomos né shtypin
e pérditshém. Ato jané kryesisht huazime ndaj-
shtesash fjaléformuese: parashtesa dhe prapa-
shtesa qé shquhen né pérgjithési né krijimet indi-
viduale dhe rastésore si p.sh. celularomania (She-
kulli, 15.3.2004, £. 17), superorganizaté (Zéri i Popul-
1it 21.3.2003, £. 1), minikoncert (Shekulli, 18.4.2003, f.
24), situata postzgjedhore (Korrieri, 3.11.2003, f. 2),
plan hiperspecial (Koha Joné, 5.2.2004, f. 5) etj.

II. SHMANGIET NGA NORMA

Duke u nisur nga hulumtimet dhe gjurmimet
tona té vazhdueshme né kété periudhé shtaté-
mbédhjeté vjecare (1990-2007) té zhvillimit té
shgipes standarde dhe zgjerimit t& pandérpreré
té leksikut té saj, né pérgjithési vihet re se norma
gjuhésore dhe ajo leksikore né vecanti karakteri-
zohet nga njé dinamizém i vijueshém.

Eshté tepér domethénés dhe pozitiv fakti se

shumé analisté, opinionisté, gazetaré, politikang,
shtetaré, intelektualé, veprimtaré shoqgéroré dhe
shumé té tjeré qé shkruajné né organet e shtypit,
zotérojné gjuhé té huaja. Por, nga ana tjetér, éshté
po aq i vérteté dhe i hidhur fakti se, né t&é shumtén
e rasteve, jané ata gé japin té parét shembullin e
keq duke pérdorur me shumicé, vend e pa vend,
fjalé t& huaja té panevojshme dhe “shqipvrasése”.
Késisoj, nj¢ nga dukurité kryesore qé shfaget
vecanérisht pér normén leksikore né gjuhén e
shtypit, nuk éshté vetém prania e tepruar e fjaléve
me burim té huaj, por sidomos prirja e snobéve
pér té pérdorur huazime né vend té fjaléve shqipe
tepér té njohura, té ditura dhe té kuptueshme nga
bashkésia shqipfolése.

Né kéto kushte vihet re lehtésisht tepria dhe
shtimi artificial dhe i papérligjshém i dysoréve
né faget e gazetave tona. Kjo pérbén né thelb njé
dukuri té¢ démshme té kétyre viteve, pasi pjesa
dérrmuese e mjaft fjaléve té huaja qé jané ri-
shfaqur aktualisht ishin zévendésuar bindshém
para viteve “90 me fjalét shqgipe pérkatése. (p.sh.:
ambient / mjedis, experience / pérvojé, ekspresiv /
shprehés, eveniment / ngjarje, risk / rrezik, koncentrim
/ pérqéndrim etj.

Por, huazimania arrin kulmin né rastet e pér-
dorimit té trisoréve. Késhtu, né té njéjtin shkrim,
vetém njé gazetar i papérgjegjshém pér démin
qé sjell, pérdor né titull pasojé, né hyrje reperku-
sion dhe né vijim té artikullit impakt. Si¢ shihet
nga shembujt e mésipérm, né pérgjithési kuptimi
i fjalés vendése éshté mé i qarté, me shtrirje dhe
njohje mé t&é madhe, por edhe sinonim i ploté né
té shumtén e rasteve me fjalén e huaj.

Norma leksikore vazhdon té shkelet dhe t&é
pésojé thyerje e carje sepse ajo ndeshet sot me
té huajén ; me hir e pa hir shqipja po hapet ndaj
huazimeve, sidomos ndaj huazimeve té domo-
sdoshme. Por, shpesh, bashké me fjalét e huaja
hyjné edhe mjaft mjete fjaléformuese. Si pasojé,
né shqipen e sotme vihet re prirja e gabuar gé
shfaget né ménjanimin e ndajshtesave fjaléfor-
muese vendése si pas-, ¢-, ndér-, mbi- dhe pér-
dorimin abuzues té parashtesave té huaja post-,
de-, inter-, super-, edhe pse ato u pérgjigjen
plotésisht nga kuptimi parashtesave té huazuara
nga gjuhét neolatine. Késisoj, edhe ata qé ndjekin

sadopak shtypin kané “fatin e miré” té ndeshin
népér faqet e gazetave fjalé té tilla si postzgjedhor,
depolitizim, interplanetar, superfitim, supernjeri né
vend té fjaléve paszgjedhor, cpolitizim, ndérplanetar,
mbifitim, mbinjeri, ku shihet qarté se ndajshtesat
vendése zévendésojné mé sé miri ato me prejar-
dhje té huaj. Pra, shqipja standarde me ligjésité e
saj té brendshme fjaléformuese mund té plotésojé
shumé nevoja té reja leksikore gé kjo periudhé
shndérrimesh shuméplanéshe shtron para saj.

Pérveg fjaléve e ndajshtesave fjaléformuese me
burim té huaj qé po “pushtojné” faqget e gazetave,
duke u bazuar né sistemin fjaléformues té gjuhés
fjalét e formuara me ndajshtesén mos- si mospaj-
tueshméri e mosdurim. Pér kéto dy raste norma
kérkon pérdorimin e fjaléve té formuara me anén
e parashtesés pa-: papajtueshmeéri, padurim.

II1. DisA REKOMANDIME PER RUAJTJEN
DHE PASURIMIN E SHQIPES

Né periudhén e sotme té zhvillimit té shqi-
pes, pasurimi i leksikut népérmjet zévendésimit
té shume fjaléve té huaja té panevojshme me risi
nga brumi i shqipes, éshté shprehje e zhvillimit
drejt pérsosjes sé métejshme té normés leksikore
né vecanti. Kétu duhen dalluar termat me shtrirje
ndérkombétare, pasi njé pjesé e miré e tyre jané
pérvetésuar, duke iu pérshtatur natyrés grama-
tikore té shqipes. Vérshimi pa kufi i shumé fjaléve
té huaja, sidomos né gjuhén e shtypit si monitorim
pér vézhgim, kredibilitet pér besueshméri, biparti-
zan pér dypalésh, violent pér i dhunshém etj., béhet
pengesé pér zhvillimin e njésimin e normés.

Jam i mendimit se shqipja me mjetet dhe
ményrat e saj fjaléformuese mund té zévendé-
sojé edhe fjalé ndérkombétare qé kané shtrirje e
qarkullim t& dendur si kombétarizém né vend té
nacionalizém, kombétarist né vend té naciona-
list, pérbotizim né vend té globalizim, peréndi-
morizim né vend té oksidentalizim etj. Edhe
gjuhétari i shquar Eqrem Cabej ka theksuar se
“jané té gjitha mundésité pér njé zévendésim té
fjaléve té huaja me fjalé vendi, dhe kjo pa bjerrje
aspak té vlerés kuptimore té fjaléve”.

Né kété drejtim, ngritja e nénkomisioneve té
terminologjisé prané administratés qéndrore do

té pérbente, pér mendimin toné, njé ndihmesé té
¢muar jo vetém pér zévendésimin e huazimeve
té panevojshme, por edhe pér té rekomanduar
fjalé té reja qé plotésojné zbrazétité e shqipes
né disa fusha té cilat i pérmendém né hyrje té
kumtesés. Kéto nénkomisione do té luanin njé rol
té réndésishém jo vetém pér ruajtjen e normave
gjuhésore, por edhe pér té orientuar zhvillimin
e shgipes bashkékohore, sepse ajo ka nevojé pér
pérmirésime dhe té ecé me ritmin qé kérkon zhvi-
1limi i shoqérisé shqiptare sot. Pér mé tepér, puna e
nénkomisioneve do té ishte mé frytdhénése duke
bashképunuar ngushté me Komisionin Ndéra-
kademik té gjuhés shqipe, i cili u krijua né Tirané
né fillim t& dhjetorit 2004. Krijimi i Komisionit
Ndérakademik, i pérbéré nga profesoré té njohur
té gjuhés shqipe, studiues, albanologé, pérbén njé
nismé té mirépritur dhe njé pérpjekje serioze e
pozitive pér té gjitha problemet qé shtron sot pér
zgjidhje zhvillimi i gjuhés shqipe.

Njé dukuri e ngjashme ekziston edhe né ven-
det e tjera mé t& zhvilluara si né Francé e gjetké.
Késisoj, qysh né janar té vitit 1972, kryeministri
francez pasi u konsultua me Akademiné franceze
dhe Komitetin e larté té gjuhés frénge dekretoi
krijimin e komisioneve té terminologjisé prané
administratés qgéndrore. Ato duhej té pércak-
tonin mangésité qé viheshin re né leksikun e
gjuhés frénge dhe njéherazi t& propozonin fjalét
e nevojshme pér emértimin e koncepteve, objek-
teve dhe dukurive té reja, si dhe té jepnin reko-
mandime lidhur me zévendésimin e huazimeve
té panevojshme, e sé pari té anglicizmave. Kéto
komisione pérbéheshin nga specialisté me pér-
vojé dhe duhej té bashkévepronin me Késhillin
Ndérkombétar t& gjuhés frénge. Mé pas dolén
né qarkullim mjaft botime me karakter zyrtar
qé pérmbanin lista fjalésh duke pasur si géllim
kryesor jo vetém zévendésimin e huazimeve té
panevojshme, por edhe krijimin e neologjizmave.
Fjalét e propozuara prekin fusha té ndryshme si
ekonominé, informatikén, financén, politikén, shérbi-
met publike, sportin etj.

Cdo shtet i pérparuar pércakton njé politiké
gjuhésore té vetén dhe ngre institucione qé e zba-
tojné kété politiké. Né kushtet e reja té proceseve
globalizuese, hartimi i njé legjislacioni gjuhésor

pér ruajtjen dhe zhvillimin e shqipes merr njé
réndési té dorés sé pare. Ky legjislacion té para-
shikojé sanksione pér norméshkelésit e gjuhés
e t& mbrojé shqipen nga ndikimet abuzive prej
gjuhéve té huaja. Si¢ e thekson dhe prof. Xhevat
Lloshi, “gjuhétarét t& shndérrohen né veprimtaré
pér njé kulturé shqiptare gjithnjé né ngritje”.

Né organet e shtypit e veganérisht né ato
shkencore té botohen lista pér zévendésimin e
huazimeve té panevojshme me fjalé vendése. Né
kété veprimtari duhet té mbéshtetemi gjerésisht
sé pari né thesarin e fjalorit té shqipes, né rregu-
llat e fjaléformimit té saj, por edhe né shqipérimin
e fjaléve té huaja (kalket). Por, qé kéto shqipérime
té jené sa mé té pranueshme nga folésit e shqipes,
duhet synuar gé kuptimi i tyre té pérkojé me até
té fjalés sé huaj dhe mundésisht té jeté i moti-
vueshém.

Njé fuqi té madhe ndikuese dhe vepruese
pér ruajtjen dhe pasurimin e gjuhés ka shtypi,
radio-televizioni, ATSH-ja, shtépité botuese dhe
shkolla.

PERFUNDIME

Eshté e vértete qé shqiptarét sot kané njé gjuhé
standarde té pérbashkét dhe kjo pérbén, pér
mendimin tong, njé arritje t¢ madhe kombétare.
Por, njékohésisht, duhet pranuar gjithashtu se
ka ardhur koha pér pérmirésime dhe shqipen
ta shohim si gjuhé té hapur. Kjo vihet re qartazi
te prirja e normave gjuhésore, e né vecanti té
normés leksikore, pér zhvillim e pérsosje. Gjuha
nuk éshté kurré e pérkryer, ajo éshté dinamike
dhe gjithmoné né proces zhvillimi. Por, né té
njéjtén kohé, nuk duhet lejuar rénia e kujdesit
pér gjuhén dhe cénimi i prestigjit t& shqipes, e
sidomos i gjuhés sé shkruar. Eshté i pranueshém
edhe fakti se normé idealisht t& njésuar nuk
mund té keté dhe se norma leksikore né gjuhén
e shtypit sot éshté elastike. Norma dhe ndryshi-
e rrjedhimisht e pasurojné até.

Sé fundi, éshté tashmé e qarté pér kédo se
shqgipja po hapet ndaj ndérhyrjeve té huaja,
gjuhét dhe kulturat po japin e huazojné né ditét
tona si kurré ndonjéheré, dhe njé dukuri e tillé
ndodh pér shumé arsye objektive; por kjo nuk

duhet kuptuar sikur gjithcka qé hyn duhet pa-
tjetér té pranohet dhe té kthehet né normé.

